Ամփոփաթերթ
<<Գնումների գործընթացի կամակերպման մասին>> N 168-Ն որոշման մեջ լրացումներ և փոփոխություն կատարելու մասին>> ՀՀ կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	N
	Մարմինը
	Ներկայացված առաջարկությունը
	Արդյունքը

	1
	ՀՀ արդարադատության նախարարություն
	Որոշման նախագծում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել ՀՀ կառավարության 2011 թվականի փետրվարի 10-ի N 168-Ն որոշումը, ինչպես նաև «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, քանի որ սույն նախագծով կարգավորվում են առանձին իրավահարա​բերու​թյունների առանձնահատկություններ:


	Ընդունվել է, նախագծում կատար​վել է համապատասխան փոփոխություն

	2
	ՀՀ քաղաքաշինության նախարարություն
	1.Որոշման նախագծի 1-ին կետի 1-ին ենթակետը անհրաժեշտ է հստակեցնել. 
-շինարարական աշխատանքների գնումը կազմա​կերպելու համար որպես գնման առարկայի բնութագիր օգտագործվում է արդեն գոյություն ունենցող՝ սահմանված կարգով փորձաքննություն անցած նախագծանախահաշվային փաստաթղթերը, ուստի անհասկանալի է դառնում նախագծի 1-ին կետի 1-ին ենթակետում բերված շարադրանքը՝ շինարարական աշխատանքների գնումը կազմակերպելու դեպքում:
Վերը նշված կետը առաջարկում ենք շարադրել հետևյալ բովանդակությամբ`
-Նախագծանախահաշվային ճարտարապետաշինարարական փաստաթղթերի մշակ​ման աշխատանքների գնման առարկայի բնութագրի նախագծի կազմմանը մասնակցում է նաև տվյալ օբյեկտը շահագործող կազմակերպության ներկայացուցիչը:
2. Նախագծի 1-ին կետի 2-րդ ենթակետի վերաբերյալ`

-շինարարական աշխատանքների գնման դեպքում` սահմանել «ՀՀ համապատասխան շուկա», «գնվող շինարարության աշխատանքի շուկայական գին», «գրավոր երաշխավորություն»,  «Գնանշումների հարցումների»,  հասկացություննեը


-Եթե  շինարարական աշխատանքների նախա​հաշիվներ կազմելու ընդամենը մեկ եղանակ կա. /հանրագումար՝ ծավալ x միավորի գին/ որով կազմվել է նախահաշիվն ու անցել համապատասխան փորձա​քննություն, ապա այս դեպքում անհասկանալի է դառնում  տեքստում օգտագործված «ուսումնա​սիրությունները կատարվում են առնվազն այն մեխանիզմով, որով կազմվել է տվյալ գնման նախահաշվային գինը» արտահայտությունը: 
-անհասկանալի է նաև, թե  նախատեսված փաստա​թղթերը որտե՞ղ  կարող են հրապարակվել:


	1. Չի ընդունվել, քանի որ շինարարական աշխատանքների գնման առարկայի բնութագրի նախագծի կազմման փուլում հնարավոր է, որ փոփոխություն​ներ կատարվեն արդեն իսկ կազմված նախագծա​նախահաշ​վային ճարտարապետա​շինարա​րական փաստաթղթերի բնութագրե​րում:
2. Ընդունվել է, նախագծի 1-ին կետի 2-րդ ենթակետով լրացվող 35.1 կետում շինարարական ծրագրերը սահմանվել են որպես բացառություն:   



	3.
	ՀՀ տրանսպորտի և կապի նախարարություն
	Հաշվի առնելով այն հանգամանքը, որ ճանապարհաշինության, ճանապարհների ասֆալտա​պատման, ճանապարհների փոսալցման կամ ճանապարհների ցանկացած տիպի այլ շինարակական աշխատանքների գնման դեպքում որպես <<տվյալ օբյեկտը շահագործող կազմակերպություն>> հանդես են գալիս ճանապարհների պահպանման համար մրցութային կարգով ընտրված կապալառու կազմակերպությունները, իսկ ճանապարհաշինության, ճանապարհների ասֆալտապատման կամ ցանկացած տիպի այլ շինարարական աշխատանքների գնման առարկայի բնութագրերի կազմման աշխատանքներին մասնակցությունը կարող է առաջացնել շահերի բախում, որի հետևանքով վերջիններս չեն կարող մասնակցել այդ գործընթացին, ուստի առաջարկվում է <<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ լրացումներ կատարելու մասին>> ՀՀ կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով առաջարկվող N 168-Ն որոշման 1-ին կետով հաստատված կարգի 17-րդ կետի 4-րդ ենթակետում <<ներկայացուցիչ>> բառից հետո ավելացնել <<բացառությամբ ճանապարհաշինության, ճանապարհների ասֆալտապատման կամ ճանապարհների ցանկացած տիպի այլ շինարարական աշխատանքների գնման դեպքերի>> բառերը
	Ընդունվել է հետևյալ ձևով. նախագծի 1-ին կետում “ինչպես նաև” բառերից հետո հանվել է “ճանապարհաշինության, ճանապարհների ասֆալտա​պատման կամ” բառերը և “ներկայացուցիչը” բառից հետո ավելացվել է “իսկ ճանա​պարհաշինության, ճանապարհ​ների ասֆալտապատման կամ ճանապարհների ցանկացած տիպի այլ շինարարական աշխատանքների գնման դեպ​քում`  ճանապարհի տվյալ հատ​վածը օգտագործող տեղական ինքնակառավարման մարմին​ների ներկայացուցիչները” բա​ռերը: 



	
	
	Հաշվի առնելով, որ պետական կարիքների համար իրականացվող ճանապարհաշինական գնումների դեպքում կապիտալ ծախսերի հաշվարկի հիմքում դրվող ապրանքատեսակների կողմնորոշիչ գները հաշվարկվում են «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության կողմից ամսական պարբերականությամբ հրապարակվող կողմնորոշիչ գների  տեղեկագրերի համաձայն, առաջարկվում է Նախագծի 1-ին կետի 2-րդ ենթակետով առաջարկվող N 168-Ն որոշման կարգի 35.1 - 35.5-րդ կետերից հետո ավելացնել նոր կետ հետևյալ բովանդակությամբ.

<<35.6 Սույն կարգի 35.1-ին, 35.2-րդ, 35.3-րդ, 35.4-րդ, 35.5-րդ կետերով սահմանված դրույթները չեն տարածվում ճանապարհաշինության, ճանապարհների ասֆալտապատման կամ ճանապարհների ցանկացած տիպի այլ շինարարական աշխատանքների գնումների վրա:>>:
	Առաջարկն ըստ էության ընդունված է, քանի որ նախագծի 1-ին կետի 2-րդ ենթակետով լրացվող 35.1 կետում շինարա​րական ծրագրերը  սահմանվել են որպես բացառություն: ՀՀ կառավարության 10.02.11թ. թիվ 168-Ն որոշմամբ հաստատված կարգի 16-րդ կետի համաձայն` շինարարական ծրագրերը ներա​ռում են նաև ճանապարհա​շինության, ճանապարհների ասֆալ​տապատման կամ ցանկա​ցած տիպի այլ շինարարական աշխատանքները: Այսինքն կատար​վող փոփոխությունները նշված աշխատանքների վրա չեն տարածվում:

	
	
	Նախագծի 1-ին կետի 2-րդ ենթակետով առաջարկվող շուկայական գների ուսումնասիրության և եզրակացու​թյունների տրամադրման համապատասխան մեխա​նիզմ​ները նախատեսել Հայաստանի Հանրա​պետության կառավարության 2011թվական մայիսի 26-ի` «Գնագոյացման վերլուծական ինֆորմացիոն կենտրոն» պետական ոչ առևտրային կազմա​կերպության կողմից պետական կարիքների համար ապրանքների կողմնորոշիչ գների սահմանման նպատակով տեղեկությունների հավաքագրման կարգը սահմանելու մասին>> N 740-Ն որոշման մեջ:
	Չի ընդունվել, քանի որ առաջարկությունը դուրս է ՀՀ կառավարության 10.02.11թ. թիվ 168-ն որոշման կարգավորման առարկայի շրջանակներից:

	
	
	Միաժամանակ առաջարկվում է խմբագրել շինա​րարական աշխատանքների գնման դեպքում պայմա​նագրի կատարման արդյունքը ընդունելու մասին N 168-Ն որոշման 1-ին կետով հաստատված կարգի 122-րդ կետում նախատեսված դրույթները` դրանք համապատասխանեցնելով <<Քաղաքա​շինության մասին>> Հայաստանի Հանրապետության օրենքին և Հայաստանի Հանրապետության կառավարության 2003 թվականի մայիսի 8-ի` <<Ավարտված շինարարության շահագործման փաստագրման կարգը հաստատելու մասին>> N 626-Ն որոշման պահանջներին: 
	Չի ընդունվել, քանի որ մեր գնահատմամբ լրացուցիչ հստակեցման կարիք ունի այն, թե հիշյալ կարգի 122-րդ կետը ինչպես է հակասում նշված ակտերով սահմանված նորմերին: 


